
Қазақстан Республикасы

Сот әкімшілігі басшының 

2023 жылғы «7» қыркүйектегі 

№ 6001-23-7-6/443

өкімімен бекітілген

Қазақстан Республикасы Сот әкімшілігінің 

Баспасөз қызметі туралы

Е Р Е Ж Е

1-тарау. Жалпы ережелер

1. Баспасөз қызметі Қазақстан Республикасы Сот әкімшілігінің (бұдан әрі – Сот әкімшілігі) құрылымдық бөлімшесі болып табылады. 
2. Баспасөз қызметі өз қызметінде Қазақстан Республикасының Конституциясын, «Қазақстан Республикасының сот жүйесі мен судьяларының мәртебесі туралы» Қазақстан Республикасының Конституциялық заңын, «Қазақстан Республикасының мемлекеттік қызметі туралы», «Сыбайлас жемқорлыққа қарсы іс-қимыл туралы», «Бұқаралық ақпарат құралдары туралы», «Ақпаратқа қол жеткізу туралы» Қазақстан Республикасының заңдарын, Қазақстан Республикасы процесстік заңдарының жариялылық туралы тиісті нормаларын, Қазақстан Республикасы Президентінің және Үкімет актілерін, Сот әкімшілігі туралы ережені, Жоғарғы Сот Төрағасы және Сот әкімшілігі басшысының өкімдері мен бұйрықтарын, сондай-ақ осы ережені басшылыққа алады. 
Баспасөз қызметі Сот әкімшілігінің ақпаратқа қол жеткізу мәселелері жөніндегі уәкілетті тұлғаның жұмыс органы болып табылады. 

3. Баспасөз қызметінің кұрылымын, штат санын Қазақстан Республикасының заңнамасымен белгіленген тәртіппен штат санының лимиті шегінде Сот әкімшілігінің басшысы бекітеді.
2-тарау. Баспасөз қызметінің мақсаты, құқықтары мен міндеттері
4. Мақсаты: 
1) Жоғарғы Соттың және Сот әкімшілігінің қызметін ақпараттық сүйемелдеу;
2) ақпараттық саясат саласындағы уәкілетті мемлекеттік органмен, бұқаралық ақпарат құралдарымен (бұдан әрі – БАҚ), жеке және заңды тұлғалармен республика соттарының ақпараттық саясатын іске асыру мәселелері бойынша өзара іс-қимылды жүзеге асыру;
3) бірыңғай ақпараттық саясат шеңберіндегі жұмысты іске асыру бойынша Сот әкімшілігінің қызметін үйлестіру.

5. Құқықтары мен міндеттері:
1) Баспасөз қызметі өзіне жүктелген міндеттерді орындау үшін Сот әкімшілігінің құрылымдық бөлімшелері мен оның аумақтық бөлімшелерінен қажетті құжаттарды, статистикалық ақпаратты, талдамалық материалдарды және басқа ақпаратты сұратуға және алуға; 

2) құзырет шегінде мемлекеттік органдармен, жеке және заңды тұлғалармен, халықаралық ұйымдармен және серіктестермен өзара іс-қимыл орнатуға; 

3) Қазақстан Республикасының заңнамасында белгіленген тәртіппен мемлекеттік органдардың қарауындағы ақпараттық деректер банктерін пайдалануға;

4) Қазақстан Республикасының заңнамасында, Жоғарғы Сот Төрағасының және Сот әкімшілігі басшысының актілерінде көзделген өзге де құқықтар мен міндеттерді жүзеге асыруға құқылы.

5) Сот әкімшілігінің басшысы бекіткен осы ережеге және Баспасөз қызметі қызметкерлерінің лауазымдық нұсқаулықтарына сәйкес берілген өкілеттіктер шегінде қызметті жүзеге асыруға;

6) Қазақстан Республикасы заңнамасының талаптарын сақтауға, мемлекеттік құпияларды, қызметтік және заңмен қорғалатын өзге де құпияны сақтауға міндетті.
6. Функциялары:

1) сот жүйесінің ақпараттық саясатын қалыптастыру бойынша стратегияны әзірлеу;

2) сот жүйесінің қызметі туралы қоғамдық пікірді зерделеу мақсатында БАҚ пен әлеуметтік желілерге талдау жасау;

3) БАҚ пен әлеуметтік желілер арқылы сот жүйесінің имиджін арттыру бойынша кешенді шараларды жүзеге асыру;

4) сот жүйесінің коммуникация арналарын өзектендіру және халықпен кері байланысты қамтамасыз ету;

5) Жоғарғы Сот және Сот әкімшілігінің өкілдері қатысуымен баспасөз конференциялар, брифингтер, сұхбаттар және басқа да кездесулерді ұйымдастыру;

6) соттардың қызметін ақпараттық сүйемелдеу бойынша медиа жоспарларды әзірлеу және іске асыру;

7) Жоғарғы Соттың және Сот әкімшілігінің басшылығы үшін БАҚ-тағы хабарламалар мен мақалаларға шолу дайындау;

8) Жоғарғы Сот және Сот әкімшілігі өткізетін іс-шараларға журналистерді аккредитациялау;

9) сот жүйесінің қызметі туралы ресми хабарламаларды дайындау және оларды БАҚ пен әлеуметтік желілерге тарату;

10) Халықаралық және қазақстандық ұйымдармен бірлесіп, сот жүйесінің қызметін БАҚ пен әлеуметтік желілерде жариялау, судьялар мен сот қызметкерлерінің медиа-қабілеттерін арттыру мақсатында оқу-әдістемелік, ғылыми-практикалық, ақпараттық-түсіндіру іс-шараларын өткізу;   

11) Жоғарғы Соттың интернет-ресурсын модерациялау; 

12) Сот әкімшілігі қызметінің ақпараттық жұмысын жетілдіру бойынша Жоғарғы Соттың және Сот әкімшілігінің басшылығына ұсыныстар енгізу;
13) Сот әкімшілігінің ақпараттық-имидждік жобалары бойынша техникалық ерекшеліктерді әзірлеу;
14) Сот әкімшілігінің ақпаратқа қол жеткізу мәселелері жөніндегі уәкілетті тұлғаның  қызметін қамтамасыз ету;

15) құзырет шегінде БАҚ-тың өтініштері мен сұрау хаттарын қарау;

16) сот жүйесінің өкілдеріне, соның ішінде үйлестіруші судьялар мен баспасөз хатшыларына БАҚ-пен өзара әрекеттесу және әлеуметтік желілерде жұмыс жасау мәселелері бойынша әдістемелік және практикалық көмек көрсету. 

17) БАҚ өкілдеріне сот-құқық тақырыптарын жариялау бойынша консультативтік көмек көрсету;

3-тарау. Баспасөз қызметінің жұмысын ұйымдастыру 

7. Баспасөз қызметі мiндеттерiн және функцияларын заңнамалық актілерге, Қазақстан Республикасы Президентінің актілеріне, Қазақстан Республикасының өзге де нормативтік құқықтық актілеріне сәйкес жүзеге асыруға қажетті құзыретке ие.

8. Баспасөз қызметін Қазақстан Республикасының заңнамасында белгіленген тәртіппен лауазымға тағайындайтын және лауазымнан босататын оның басшысы басқарады. 

9. Баспасөз қызметі басшысының 1 орынбасары бар.  
10. Баспасөз қызметі басшысының орынбасары БАҚ-пен жұмыс тобының жұмысына жалпы басшылықты жүзеге асырады және құзыреті шегінде олардың жұмысын ұйымдастырады.

11. Баспасөз қызметінің басшысы болмаған кезде оның орынбасары Баспасөз қызметіне жалпы басшылықты жүзеге асырады және Баспасөз қызметіне жүктелген міндеттердің орындалуына және оның функцияларын жүзеге асыруға жеке жауап береді.

12. Баспасөз қызметінің басшысы Баспасөз қызметіне жалпы басшылық етеді және Баспасөз қызметіне жүктелген міндеттердің орындалуына және өзінің функцияларын жүзеге асыруға дербес жауапты болады.
13. Баспасөз қызметінің басшысы Баспасөз қызметінің құрылымы мен штат саны жөнінде Сот әкімшілігінің басшысына ұсыныстар  береді.   
14. Баспасөз қызметі атынан Сот әкімшілігінің құрылымдық бөлімшелеріне жолданатын құжаттарға оның басшысы қол қояды, ол болмаған жағдайда – оны алмастыратын тұлға қол қояды. 

______________________

